
Učenica: Selma Osmanović 

Škola: Mješovita srednja škola Maglaj 
Adresa: Aleja ljiljana 50 74250 Maglaj 

 
Projekat u kojem učenica učestvuje: Kreativnost za mir 

 
Projekat KREATIVNOST ZA MIR: Mirovno obrazovanje u osnovnim i srednjim školama 

fokusira se na osnaživanje učenika/ica i nastavnog osoblja širom Bosne i Hercegovine. 
Promovirajući primjenu inovativnih metoda mirovne pedagogije, projekat učesnicima 

pruža priliku da steknu vještine i znanja potrebne za pokretanje pozitivnih promjena u 
svojim zajednicama. 

 
Odabrani edukatori/ice (učitelji/ice, nastavnici/ice i profesori/ice) prolaze kroz treninge 

i radionice koje im omogućavaju sticanje vještina potrebnih za vođenje mirovnih 
radionica, te vještina koje će im pomoći da pruže podršku i mentorstvo svojim 

učenicima i učenicama, kako bi ih osnažili da postanu vršnjački edukatori. 

 
Cilj projekta je stvaranje sigurnog okruženja gdje mladi, uz podršku svojih učitelja/ica, 

nastavnika/ica, profesora/ica, mogu usvajati i prenositi drugima nova znanja, izraziti 
svoje stavove te doprinijeti stvaranju kulture pozitivnog mira. 

 
Do sada smo kroz projekat obučili 250 nastavnika/ica i vršnjačkih edukatora/ica, nakon 

čega je održano 390 radionica, kojima je obuhvaćeno 7.367 učenika i učenica osnovnih 
i srednjih škola. Ove aktivnosti se provode u više od 40 općina širom zemlje. 

 
Tokom trajanja projekta, organizuje se niz radionica i događaja kako bi se nastavnom 

osoblju pomoglo da integriraju lekcije projekta KREATIVNOST ZA MIR u svoje učionice. 
One uključuju: 

 
Seriju trodnevnih treninga za timove sastavljene od 1 edukatora/ice i 4 učenika/ice iz 

svake škole. 

Mirovne radionice koje realizuju vršnjački edukatori/ce za učenike i učenice u svojim 
školama. 

Mentorske posjete edukativnog tima MRD-a i Step by Step-a školama za pružanje 
podrške u realizaciji radionica. 

 
Kroz učešće u ovom projektu, edukatori i edukatorice imaju priliku: 

 
Poboljšati profesionalne vještine: Naučiti napredne tehnike mirovnog obrazovanja i 

dobiti nove alate i materijale za stvaranje dinamičnog i angažiranog okruženja za 
učenje. 

Umrežiti se s kolegama i kolegicama: Povezati se s drugim edukatorima i 
edukatoricama iz cijele zemlje i razmijeniti najbolje prakse iz mirovne pedagogije. 

Inspirisati učenike/ice: Opremljeni znanjem i vještinama, edukatori/ice će osnažiti 
učenike/ice da postanu aktivni učesnici i učesnice u svojim zajednicama i nositelji i 

nositeljice pozitivnih promjena. 

Pružiti podršku budućim generacijama: Osnaživanjem mladih da se uključe u otvoreni 
dijalog edukatori i edukatorice će pomoći u izgradnji inkluzivnijeg i empatičnijeg 

društva. 
 



 
 
Projekat se sastoji iz dva dijela: 

1. 10 radionica pod nazivom Pokreni mir 

2. 5 radionica pod nazivom Prouzroči mir. 
 

Ciljevi radionice #PoKreniMir su: 
- Prepoznavanje različitosti među individuama kao osnažujućeg faktora, i razvoj 

sposobnosti prihvatanja pluraliteta mišljenja. 
- Kritičko promišljanje o ulozi koje obrazovanje ima u razvijanju znanja i vještina 

mladih za izgradnju mira. 
- Predstavljanje definicije izgradnje mira i razumijevanje složenosti procesa 

izgradnje mira kroz navođenje njenih konkretnih aktera i primjera iz realnog života o 
gradnji mira na individualnom, interpersonalnom, društvenom i institucionalnom 

nivou. 
- Kritičko promišljanje, prepoznavanje i diskusija o faktorima koji potiču 

destabilizaciju mira i faktorima koji pozitivno utiču na izgradnju mira. 
- Promišljanje i prepoznavanje lične uloge svake individue u izgradnji mira, kao i 

uloge koju pojedinke i grupe ljudi imaju u procesima izgradnje dugoročne stabilnosti i 

mira. 
 

Ciljevi radionice #ProUzročiMir su: 
- Prepoznavanje problema koji negativno utiču na izgradnju mira na lokalnom 

nivou, ali i u okviru šireg regionalnog/državnog/globalnog konteksta. 
- Prepoznavanje, definisanje i diskusija o uzrocima datih problema i posljedicama 

do kojih ti uzroci dovode. 
- Osnaživanje mladih ljudi da promišljaju o mogućim rješenjima za probleme koji 

ih se direktno tiču i da se aktivno uključe u rješavanje tih problema. 
- Kritičko promišljanje o ulozi koju obrazovanje ima u razvijanju znanja i vještina 

mladih za izgradnju mira. 
 

 
 



 



https://www.facebook.com/share/p/1A4gc1tQEj/ 

 
https://www.facebook.com/share/p/15gLc4nZT3/ 

 
https://www.facebook.com/share/p/1HEq26yPh3/ 

 
https://www.facebook.com/share/p/1A2mb5G7vK/ 

 
https://www.facebook.com/share/p/16dd4pAMBo/ 

 
https://www.facebook.com/share/p/17mM92XtH1/ 

 
https://www.facebook.com/share/p/1Cg38EPtW6/ 

 
https://www.facebook.com/share/p/1XBxqWoVyq/ 

